
di kanan-kiri, aken tetapi Gwie Tien tida keliatan dateng mengadep, Keizer panggil madjoe Thjie Mo Kong, lantas Keizer bilangken apa ija poenja impian, sembari menanjak: „ini pagi tjoema Gwie Tien sa'orang sadja, njang tida dateng mengadep, apakah sebabnja? dan tjara bagimana Radja-Naga itoe nanti boleh tertoeloeng?”

Thjie Mo Kong menjaoet „di dalem impian kaloek Toewankoe soeda sanggoepin hendak toeloeng, baik'än Gwie Tien sadja terpanggil dateng di dalem astana, soepaja dia tida pigi kemana-mana, kaloek soeda liwat ini satoe hari'än, tentoe itoe Radja-Naga poenja djiwa boleh tertoeloeng.”

Keizer sigra prentah pada pendjaga astana, aken pigi panggil Gwie Tien, soeroe ija lekas dateng!

Di dalem ini Doenia Gwie Tien ada memangkoe Keizer poenja pangkat „Sien siang,” ija poenja aloes ada berdjabat di atas Langit poenja pangkat „Djien Tjoo Khoä” (Algodjo), tadi malem ija ada di dalem roemahnja, meliat bintang-bintang di langit, laloe ija soembajang, tida semantara lama dateng dari atas oedara satoe oetoesan membawak Allah Ta'Alla poenja soerat titah, boeninja titah itoe: „besoek pagi djam 11¾ ampir deket tengah-hari, ija terprentah mesti mengimpi potong di laoetan „Kinghoo” poenja Radja-Naga njang berdosa,” maka ija telah sedia boewat djalanken itoe prentah, dan soeda bikin bersieh badannja, serta tida makan barang njang

